
AMDDIFFYN 
UNDEBAU MYFYRWYR 
A’N GWERTHOEDD
Yr ymosodiadau ar 
undebau myfyrwyr
Yn sgil y papur gwyrdd diweddar ac ymosodiadau’r 
llywodraeth ar undebau llafur, mae’n amlwg ein bod 
yn wynebu brwydr, brwydr i amddiffyn ein hundebau 
myfyrwyr a’r gwaith gwych a gyflawnwn fel mudiad 
myfyrwyr bob dydd.  Rhaid i ni fod yn barod i amddiffyn 
ein hawl i ymladd dros ein myfyrwyr ac amddiffyn ein 
hegwyddorion, sef yr hawl i addysg a chyfartaledd, i frwydro 
yn erbyn anghyfiawnder ac ymgyrchu dros gymdeithas 
well.  Mae undebau myfyrwyr yn hanfodol am ein bod 
yn gweithio’n barhaus i wella bywydau’r myfyrwyr a’r 
cymunedau a gynrychiolwn, gan greu cymunedau diogel 
i fyfyrwyr ddysgu a thyfu.  Os caf fy ethol, byddaf yn 
gweithio i sicrhau ein bod yn dod at ein gilydd fel mudiad 
myfyrwyr cryf o fewn Cymru i amddiffyn ein hawliau a 
helpu amddiffyn hawliau undebau ar draws Prydain.  

Cefnogi Ymgyrchoedd Rhyddhad 

Os caf fy ethol, un o’m blaenoriaethau fydd cefnogi 
ymgyrchoedd rhyddhad.  Mae’n hanfodol fod gan 
grwpiau rhyddhad lefydd diogel lle gallant drafod 
broblemau a wynebant a sut gallant arwain y 
frwydr dros gyfartaledd a sut y gall eraill yn y 
mudiad myfyrwyr eu cefnogi i gyrraedd eu nod.

Yr Iaith Gymraeg ac UCM
Rwyf am barhau i weithio i sicrhau bod UCM Y Deyrnas 
Unedig yn darparu deunyddiau dwyieithog yng Nghymru 
ar gyfer eu hymgyrchoedd. Ar hyn o bryd, ni all pob 
undeb gymryd rhan ym mhob ymgyrch oherwydd diffyg 
deunyddiau dwyieithog.  Rwyf hefyd am weithio gyda’r 
undebau unigol i ddatblygu a chryfhau eu polisïau 
dwyieithog, gan weithio’n arbennig gyda cholegau addysg 
bellach ar y Siartr Iaith Gymraeg o fewn Addysg Bellach.

Rwyf am gael fy ethol yn Llywydd 
Undeb Cenedlaethol Myfyrwyr 
(UCM) Cymru am fy mod eisiau 
bod yn rhan ganolog o’n hundeb 
ac yn teimlo y gallwn gyflawni 
pethau mawr wrth weithio gyda’n 
gilydd.  Gallwn barhau i herio’r 
anghydraddoldeb sy’n rhan mor 
annatod o’n cymdeithas bellach.  
Rwyf am weithio gyda myfyrwyr ac 
undebau myfyrwyr ar draws Cymru i 
ymgyrchu dros newid ac i’ch cefnogi 
chi a gweithio gyda chi ar faterion 
sy’n bwysig i chi.  Os caf fy ethol, fy 
mlaenoriaethau fydd: 

Fflur is the kind of leader 
where her values and 
passion shine through all 
that she does. I’ve been 
consistently impressed 
with her and think she’s 
what the student movement 
needs in such a vital year.

Beth Button

Gyda’n gilydd, 
gallwn wneud 
gwahaniaeth 
– mewn undod 
mae nerth

BRWYDRO AM 
GYDRADDOLDEB  
O FEWN ADDYSG 
Marcio di-enw ac Addysg Bellach
Os caf fy ethol, un o’m blaenoriaethau fydd gweithio 
gyda cholegau AB i ymgyrchu dros gyflwyno marcio 
di-enw.  Dengys nifer o astudiaethau y gall rhagfarnau 
(a hiliaeth yn arbennig) arwain at wahaniaethu ar sail 
enw.  Felly, mae marcio di-enw yn hanfodol i sicrhau mai 
gwaith myfyrwyr, ac nid eu henwau, sy’n cael ei farcio.   

Hyder Rhywiol
Teimlaf yn gryf y dylid darparu addysg rhyw gynhwysol 
yn ystod pob cyfnod yn y cwricwlwm.  Mae dyletswydd 
ar ddarparwyr addysg i ddysgu addysg rhyw gynhwysol 
sy’n trafod rhywioldeb a hunaniaeth rhyw, sy’n addysgu 
am gydsyniad rhywiol ac sy’n galluogi pobl (menywod 
yn arbennig) i ddeall eu cyrff eu hunain.  Mae hwn yn 
fater pwysig am ein bod yn byw mewn cymdeithas 
lle mae agweddau homoffobig a thrawsffobig yn cael 
eu derbyn ac mae gormod o achosion rhywiaethol 
mewn colegau, e.e. mae un ymhob saith myfyrwraig 
yn profi ymosodiad corfforol neu rywiol difrifol 
yn ystod ei chyfnod yn y coleg neu’r brifysgol.

Rhyddhau’r cwricwlwm
Yn rhy aml mae’r byd academaidd yn rhy wyn, yn 
heteronormatif, yn defnyddio iaith rywiaethol, yn gweld 
Ewrop yn ganolog i bopeth ac yn llawn dynion.  Mae’n rhy 
gyfyng i lawer o fyfyrwyr megis myfyrwyr sy’n rhieni, 
myfyrwyr anabl a myfyrwyr sy’n cael eu cyfyngu gan 
brofi safonol.  Rwyf am weld y gwneuthurwyr polisi yn 
gweithio tuag at gyfundrefn addysg a chwricwlwm sy’n 
gynhwysol ac yn hygyrch ac am gefnogi swyddogion 
a myfyrwyr wrth iddynt drafod y pwnc hwn yn eu 
sefydliadau.  Er mwyn gwireddu’r nod hwn a gwir 
ryddhau’r cwricwlwm, rhaid cynnwys y myfyrwyr i 
gyd yn y ddadl.  Mae’n bwysig bod grwpiau rhyddhad a 
grwpiau o fyfyrwyr sydd ar hyn o bryd o dan anfantais 
oherwydd strwythur y byd academaidd yn gallu lleisio eu 
barn, dod yn bartneriaid yn eu haddysg a chreu newid.  

YMLADD Y TORIADAU 
A THORRI’R GOST 
Ymladd y toriadau a gweithio 
tuag at fynediad i bawb
Mae cost addysg yn gosod pwysau ariannol annerbyniol ar 
lawer o fyfyrwyr, ond yn hytrach na chanfod ateb rhesymol 
i’r broblem hon, mae gennym drafodaeth ar godi ffioedd 
yn y Papur Gwyrdd, cynlluniau Llywodraeth Cymru i dorri 
traean o gyllid addysg uwch Cymru, a sector addysg 
bellach, er yn derbyn cynnydd bychan yn y cyllid eleni, yn 
dal i wynebu anawsterau ariannol.  Dylai addysg fod yn 
hawl, nid yn fraint, a gallu nid arian ddylai agor y drws i 
gyfleoedd addysg.  Fodd bynnag, mae cyllid yn rhwystr 
gan fod pobl ifainc 18 oed o gefndiroedd breintiedig yn fwy 
tebygol o fynd i addysg uwch na’u cyfoedion difreintiedig, 
ac mae codi am gyrsiau addysg bellach i rai dros 19 
oed yn ei gwneud yn anodd i lawer ddilyn eu llwybr 
addysgol dewisol.  Felly, os caf fy ethol, bydd ymladd dros 
fynediad i addysg i bawb yn un o’m prif flaenoriaethau 
wrth amddiffyn myfyrwyr yn erbyn toriadau annheg a 
gweithio i gadw systemau cynnal myfyrwyr megis grantiau 
cynhaliaeth, bwrsarïau i fyfyrwyr anabl ac EMA.  

Myfyrwyr Ôl-raddedig
Cyfyngir mynediad i gyrsiau ôl-radd oherwydd bod yn 
rhaid talu ffioedd ymlaen llaw ac am nad oes system 
cyllid myfyrwyr ar gyfer y cyrsiau.  Golyga hyn fod rhai 
yn rhoi’r gorau i’r syniad o astudio ymhellach tra bo eraill 
yn wynebau dyledion enfawr.  Ar hyn o bryd, nid yw 72% 
o fyfyrwyr sy’n astudio ar gyfer gradd feistr yn derbyn 
unrhyw gymorth ariannol gyda’r ffi na chostau byw ac felly 
mae angen i Gymru ddatblygu system benthyciadau sy’n 
deg ac yn gyfartal – heb gyfyngiadau oedran na phwnc – er 
mwyn symud y rhwystrau i addysg ôl-raddedig.  

Addysg yn yr iaith Gymraeg
Rydym yn wynebu toriadau i addysg yn yr iaith Gymraeg 
a’r Coleg Cymraeg sy’n debygol iawn o arwain at leihad yn 
nifer y cyfleoedd cyfrwng Cymraeg.  Yng Nghymru, dylai 
pawb gael yr hawl i fyw ei fywyd trwy’r Gymraeg, gan 
gynnwys astudio yn yr iaith.  Byddai llawer o siaradwyr 
Cymraeg dan anfantais heb y cyfle i astudio trwy gyfrwng y 
Gymraeg.  Os caf fy ethol, bydda i’n sicrhau bod UCM Cymru 
yn gweithio gyda chi i amddiffyn addysg gyfrwng Cymraeg. 

